
 Кизегестернi орта пазары. Практика

Кизегестер сӧстернең  хада  ӱс пасха  оңдайнаң пазылчалар:  с  ӧ  сне  ң     пiрге,

с  ӧ  сне  ң     дефис пастыра, с  ӧ  сне  ң     алынҷа.

1.  -ох,  ӧк  чӧпсiнiс,  -дах,  -дек,  -тах,  -тек  сурыныс кизегестер сӧснең

пiрге пазылчалар:  пардах,  килдек, парғанох, килгенӧк.  (Кӧрдек,  амды саңай

пасха ӧңнiг машина тур тастабыстыр аның туразы хыринда. (А. Сул.)).

2.  iле  нимес  -да,  -де  кизегестер  дефис  пастыра пазылчалар:  ниме-де,

хайда-да,  хаҷан-да,  хайдар-да,  кем-де  (— Ооллар,  килiңердек  пеер,  мында

хайдағ-да iстер! — хысхырча  Панка (ДЧ)).

3.  Прай пасхазы алынҷа пазылча: олған даа, кiзi ле, иң улуғ, кiчiг арах.

Че  даа  (дее,  таа,  тее) паза  ла  (ле,  на,  не) кизегестер  пірееде  сӧстің

ортызына  кір  парчалар,  ол  с  ӧ  сне  ң   п  і  рге  пазылчалар:  ойнаптаачатса,

парбиндаача,  киллече,  паслача.  (Сах  андох  чапчаң  аңыҷах,  чигiрен   тiллiг

чалын  на  чiли,  харағай  тӧзiнең  аның тигейiнзер учуға халған. (АР)

Я, чох,  таң  кизегестер  хаҷан  даа  запятойнаң  чарылчалар,  пасхалары —

чарылбинчалар.

-ох, -ӧк кизегестер, гласнайға тоозылчатхан сӧстерге хозылчатсалар,  сӧстiң

халғанҷы  гласнайы  тӱс  халча: кiзӧк (кізіӧк), палох (палаох), тiлӧк (тіліӧк).

Сӧс   узун   гласнайға   алай   о,   ӧ,   и  гласнайларға  тоозылчатса,   сӧс

соондағы  гласнай  тӱспинче:  харааох, киҷееӧк, пызоох, хостиох.

Кизегес хубулбинча.

Чоохтағның членi полбинча.

Идер тоғыстар

1. Кизегестернi  таап,  оларның  тузазы  хоостыра  пӧлiктерiн кӧзiдiп,

пазыңар.

1. Кӧрчезер, чазының даа, тайғаның даа чахсы сарилары  пар.  (Д.  Чан.).  2.

Мин   зе   аның   кӧңнiн   тӱзiрбеем.  Чоохтабаам   ол   имҷiнi   чахсы

таныпчатханымны,  аның мының алнында пос тiлiн уғаа маңат пiлгенiн.  (С.



Кар.). 3.  Школаның  директоры  кӧп  тее  ниме  чоохтабаан,  полған  на  кiзi

чайғызын, пiр дее ниме итпин, тик иртiрбеске кирек теен.  Хайзылары  школа

хыриндағы  ниме-ноо  ӧскiрҷең чирде  тоғынарлар,  пiреелерi  хайдар-да чир

кӧрерге парарлар. Че мин не сағысха тӱзiбiстiм. (Д. Чан.)ё

2. Точкалар  орнына  килiстiре  кизегестернi  турғызыңар. Чоохтағның

тузазы алыспаан ма, чарыдыңар.

Аалны  харасхы  тиксi  ле  чаап  салған. Кӱн  кiрiзi  ле сала хазарчатхан.

Мал  даа, адай-хус  таа табыс сығарбаан. Фёдор  Павлович  харасхыны  ӧтiре

тыңнан  кӧрген.  Че хаңаа  тығдыразы  пiр  дее  истiлбеен. Харасхы,  улам  на

хойып, пуларны хара чирге чаба пазыбызарға иткен осхас полыбысхан. Фёдор

Павловичке  хаҷан  даа  мындағ  ӧкiс, ӧкпеленiстiг кӧӧл учураспаан полған. —

Федя, паланың идi от ла чiли кӧйче. Аны чатырарға кирек, — ӱрбеңнеен Арина.

(Н. Доможаков)

Тузаланҷаң  кизегестер: дее, ле, даа, таа, на, ла.

3. Скобкаларны азып, орта пазыңар.

Истiг,  амыр  аал  пiстiң,  чуртаан  чирiбiс  тее  сiлiг. Кистiнде пӧзiк тағлар

паза тайға хыри. Алнында, тiзең,  чазы  чайылча. Илбек  чазы. Хаҷан-да  ол

чазыда  улуғ чаа полтыр.  Ам  даа соған пастары паза  хаҷан-да ханға патхан

таттығ пычахтар таапчалар.  (К. Нербышев)

